
SYASHIL IQTISODIYOTNI 

RIVOJLANTIRISH 
ISTIQBOLLARI

Qorriyeva Shahnoza Safarboyevna
Toshkent davlat iqtisodiyot universiteti tadqiqotchisi

Annotatsiуa: Ushbu maqolada jahon va milliy iqtisodiyotdagi atrof- muhit, iqlim, rusurslar bilan bog‘liq muammolar 
o‘rganilib,	ularni	yashil	iqtisodiyotni	rivojlantirish	orqali	bartaraf	qilish	bo‘yicha	takliflar	berilgan.

Kalit	 so‘zlar:	 yer	aholisi,	 fan-texnika	yutuqlari,	 yalpi	 iste’mol,	 resurslarning	cheklanganligi,	 “Yashil”	 iqtisodiyotga	o‘tish,	
“yashil”	o‘sish,	energiya	va	resurs	sarfini	kamaytirish,	tejamkor	texnologiyalar.
Abstraсt:	This	article	examines	the	problems	related	to	the	environment,	climate,	and	resources	in	the	world	and	national	
economy,	and	offers	suggestions	on	how	to	eliminate	them	through	the	development	of	a	green	economy.

Keу	words:	population,	scientific	and	technical	achievements,	gross	consumption,	limited	resources,	transition	to	“Green”	
economy,	“green”	growth,	reduction	of	energy	and	resource	consumption,	efficient	technologies.
Аннотация:	В	данной	статье	рассматриваются	проблемы,	связанные	с	окружающей	средой,	климатом	и	ресур-
сами	в	мировой	и	национальной	экономике,	и	предлагаются	предложения	по	их	устранению	посредством	раз-
вития	зеленой	экономики.

Ключевые	слова:	население,	научно-технические	достижения,	валовое	потребление,	ограниченность	ресурсов,	
переход	к	 “зеленой”	экономике,	 “зеленый”	рост,	снижение	энергопотребления	и	потребления	ресурсов,	эффек-
тивные	технологии.

K I R I S H
Birlashgan millatlar tashkilotining ma’lumotlariga ko‘ra 2022-yilning iyulida yer aholisi soni 8 milliarddan 

oshdi.	Agar,	1900-yilda	dunyo	aholisi	1,6	mlrd.	kishini	tashkil	etgan	bo‘lsa,	2000-yilda	ushbu	ko‘rsatkich	6	mlrd.	
kishidan	oshdi,	2017-yilga	kelib	esa	yer	yuzidagi	aholi	soni	7,6	mlrd.	kishini	tashkil	etgan.	Bugungi	kunda	esa	
yer	yuzida	8	milliard	189	milliondan	oshiq	aholi	istiqomat	qilmoqda1.	Hisob	kitoblarga	ko‘ra,	insoniyat	8,5	mil-
liard	kishilik	marradan	2030-yili	o‘tishi,	10,4	milliardlik	cho‘qqiga	esa	2080-yillarda	chiqishi	prognoz	qilinmoqda.

Fan-texnika borasida erishilayotgan yutuqlar ta’sirida iqtisodiy rivojlanish va aholi turmush darajasining 
keskin o‘sishi dunyo aholisi sonining jadal sur’atlarda ortishiga sabab bo‘ldi. Fan-texnika yutuqlari dunyo aholisi 
sonining o‘sish sur’atlariga nisbatan yuqori iqtisodiy rivojlanish sur’atlarini ta’minlab berdi.

Tahlillar ko‘rsatishicha, dunyo aholisining ko‘payishi va iqtisodiy o‘sishning tezlashishi resurslarga, atrof 
muhitga bo‘lgan yuklamaning oshib borishiga olib keldi. So‘nggi yuz yillikdagi aholining soni va iqtisodiy faol-
ligining	oshishi	hisobiga	dunyo	okeanining	oksidlanish	darajasi	deyarli	1,2	martaga	(2000-yilda	1900-yilga	nis-
batan)	oshdi,	 tropik	o‘rmonlarning	yo‘qotilish	darajasi	6	marta	oshdi,	uglerod	oksidi	chiqarilishi	1,5	martaga	
ko‘paydi.

Dunyo aholisi iqtisodiy faolligining oshishi natijasida yuz berayotgan bunday iqlim o‘zgarishlari jiddiy oqi-
batlarga	olib	kelishi	mumkin.	BMT	Taraqqiyot	Dasturi	(UNDP)	bo‘yicha	agentlik	fikriga	ko‘ra,	rivojlanish	va	ehti-
yojlarni qondirish uchun sezilarli miqdordagi uglevodordlarni talab etuvchi jahon iqtisodiyoti va ijtimoiy sohaning 
joriy	holati	o‘zgartirilmasa	2050-yilda	2030-yilga	nisbatan	insoniyat	5	mln.	kishini	yo‘qotishi	mumkin.

1	 https://countrymeters.info

Iqlim va global tabiiy tizimning o‘zgarishi inson hayotining barcha jihatlariga salbiy ta’sir ko‘rsatadi va mam-
lakatlar aholisi turmush darajasini yomonlashtiradi. Jahon yalpi iste’molining o‘sishi cheklangan resurslardan 
foydalanish muammosini keltirib chiqaradi. Resurslarning cheklanganligi, yer kurrasi va okeanda qancha 
miqdorda mavjudligi ularga xos xususiyat hisoblanadi. Nazariy jihatdan mineral resurslar uzoq muddatli davrda 
intensiv ishlatish oqibatida tugashi mumkin.

Cheklangan	resurslardan	oqilona	foydalanish,	barqaror	iqtisodiy	o‘sishni	ta’minlash,	“sof	texnologiyalar”ga	
nisbatan innovatsion yondashishni kuchaytirish, yashil iqtisodiyotni shakllantirish muammolari xalqaro iqtisodiy, 
ekologik, investitsion forumlarda muntazam ravishda muhokama etib kelinmoqda.

Yashil iqtisodiyotga o‘tish jarayoni har bir mamlakat uchun alohida ahamiyat kasb etib, tabiiy kapital, inson 
kapitali va mamlakatning iqtisodiy rivojlanish darajasiga kabi xususiyatlarga bevosita bog‘liq holda ro‘y beradi.

M A V Z U G A  O I D  A D A B I Y O T L A R  S H A R H I
Yashil	iqtisodiyotni	rivojlantirishga	bag‘ishlangan	ilk	ilmiy	tadqiqotlar	XX	asrning	70-yillaridan	boshlangan.	

Jumladan,	 1972-yilda	 Stokgolmda	 ijtimoiy-iqtisodiy	 rivojlanish	 va	 ekologiya	 muammolariga	 bag‘ishlangan	
xalqaro konferensiyada atrof-muhitni saqlab qolish va rivojlantirishga qaratilgan 26 ta tamoyil ishlab chiqilgan. 
Iqtisodiy	adabiyotlarda	“yashil	iqtisodiyot”	tushunchasi	ilk	marotaba	1989-yilda	qo‘llanilganligiga	qaramasdan	
uning	mohiyati	hozirga	qadar	turlicha	talqin	etiladi.	Ayrim	manbalarda	yashil	iqtisodiyot	mamlakat	tabiatini	yax-
shilashga ko‘maklashuvchi iqtisodiyotning yangi tarmoqlari sifatida tadqiq qilinsa, ba’zi tadqiqotlarda yashil 
iqtisodiyot tabiatga yordam beruvchi va foyda keltiruvchi yangi texnologiyalar, ekotizimlar sifatida o‘rganiladi, 
uchinchi guruh tadqiqotlarda esa yashil iqtisodiyot – bu ekologik toza mahsulotlar yaratishga yo‘naltirilgan rivoj-
lanishning yangi bosqichiga o‘tish hisoblanib, uning asosini sof yoki yashil texnologiyalar tashkil etadi deyiladi. 
Yashil	iqtisodiyot	tushunchasining	keng	tarqalgan,	nisbatan	to‘liq	ta’rifi	UNEP	tomonidan	ishlab	chiqilgan	bo‘lib,	
yashil iqtisodiyot – bu “insonlar farovonligi va ijtimoiy tengligining yaxshilanishi, ekologik risklar va ekologik 
taqchillikni	sezilarli	darajada	kamaytirish”ga	olib	keluvchi	iqtisodiyotdir.

Yashil	iqtisodiyotni	rivojlantirish	bilan	bog‘liq	muammolar	xorijlik	olimlardan	M.A.	Gureva2,	K.G.	Bunevich3, 
D. Zhang4 kabilarning ilmiy asarlarida o‘rganilgan.

Mamlakatimizdagi	 olimlardan	 A.V.Vaxabov,	 Sh.X.Xajibakiyev5,	 Z.Nurov,	 M.	 X.	 Rajabova6, T.K. Iminov, 
T.Z.Teshaboyev,	M.T.	Bo‘taboyevlarning	ilmiy	ishlarida	tadqiq	etilgan.

T A D Q I Q O T  M E T O D O L O G I YA S I
Tadqiqotda ilmiy bilishning iqtisodiy tahlil, mantiqiylik, ilmiy abstraksiyalash, guruhlash, qiyoslash, retros-

pektiv tahlil va boshqa uslublaridan foydalanildi.

T A H L I L  V A  N A T I J A L A R
Bugungi kunda mamlakatlarning Yashil o‘sishni reyting asosida baholashning ommalashgan usullari 

GGGI	 (Global	Green	Economy	 Index)7	Dual	Citizen	xalqaro	agentligi	 tomonidan	2010-yildan	beri	qo‘llanilib	
kelinmoqda.	GGGI	milliy	iqtisodiyotning	“yashil	o‘sish”ini	ta’minlashi	mumkin	bo‘lgan	energetika,	suv	ta’minoti,	
yerdan	foydalanish	va	yashil	shaharlar	kabi	ustuvor	sohalarida	ish	olib	boradi.	GGGI	tomonidan	ishlab	chiqilgan	
yashil iqtisodiyotni baholash ko‘rsatkichlari tizimi yashil iqtisodiyotga o‘tish imkoniyatlarini baholash va barqaror 
“yashil	o‘sish”ni	ta’minlash	darajasini	tavsiflovchi	ko‘rsatkichlarga	asoslanadi.	Ushbu	ko‘rsatkichlar	mamlakat-
ning yashil iqtisodiyotga o‘tish davlat dasturida ko‘zda tutilgan bosqichlarga qarab tashhislash, rejalashtirish, 
baholash va monitoring kabi kategoriyalarga bo‘linadi.

GGGI	“Yashil	o‘sish	indeksi	ushbu	to‘rtta	yo‘nalish	bo‘yicha:	resurslardan	samarali	va	oqilona	foydalanish;	
tabiiy	 kapitalni	muhofaza	 qilish;	 yashil	 iqtisodiyot	 imkoniyatlari;	 ijtimoiy	 integratsiya	 bo‘yicha	 36	 ta	 indikator	
asosida hisoblanadi.

2	 Гурьева,	М.А.	&	Наймушина	Д.В.	(2015).	“Зеленая	экономика”	в	России.	Теория	и	практика	общественного	развития.
3	 К.Г.	Буневич	&	Горбачева,	Т.	А.	(2022).	“Зеленые”	тенденции	в	развитии	мировой	финансовой	системы	//	Вестник	Московского	

университета	имени	СЮ	Витте.	Серия1:	Экономика	и	управление.
4	 D.	Zhang	Mohsin,	M.,	Rasheed,	A.	K.,	Chang,	Y.,	Taghizadeh-Hesary,	F.	(2021).	Public	spending	and	green	economic	growth	in	BRI	

region:	mediating	role	of	green	finance.	Energy	Policy,	153,112256.
5	 Yashil	iqtisodiyot:Darslik./A.V.Vaxabov,	Sh.X.Xajibakiyevva	boshqalar.–Toshkent.:	“Universitet”,	2020.-262b.
6	 Z.Nurov,	M.	X.	Rajabova	(2022).	“Yashil	iqtisodiyot”	da	energetika	sohasining	iqtisodiy.	Central	Asian	Academic	Journal	of	Scientific	

Research,	2(5),	781-787.
7	 https://dualcitizeninc.com/global-green-economy-index/

1-rasm: GGEI (Global Green Economy Index) bo‘yicha 2024-yilda eng yuqori ko‘rsatkichlarga ega mamlakatlar8

Yuqoridagi	rasmda	2024-yilda	GGEI	bo‘yicha	Shvetsiya	eng	yuqori	ko‘rsatkichga	ega,	undan	keyin	Shvet-
sariya, Norvegiya, Fransiya, Daniya kabi mamlakatlarni ko‘rishimiz mumkin.

Yashil iqtisodiyotga o‘tish va yashil o‘sish masalalari bugungi kundagi jahon va milliy iqtisodiyot oldidagi 
eng dolzarb vazifalardan biri bo‘lib, O‘zbekistonda ham bu borada ko‘plab ishlar amalga oshirilmoqda. 2018-
yilda	O‘zbekiston	Respublikasi	Parij	bitimini	(Parij,	2015-yil	12-dekabr)	ratifikatsiya	qildi	va	uni	amalga	oshirish	
yuzasidan milliy miqyosda belgilanadigan hissa bo‘yicha – 2030-yilga qadar issiqxona gazlarining yalpi ichki 
mahsulot birligiga nisbatan solishtirma ajratmalarini 2010-yildagi darajadan 10 foizga qisqartirish miqdoriy 
majburiyatini	qabul	qildi.	Parij	bitimi	majburiyatlarini	bajarish	doirasida	 issiqxona	gazlari	ajratmalarini	qisqar-
tirish	bo‘yicha	o‘rta	muddatli	ustuvor	vazifalar	mamlakatimizda	iqtisodiyotning	energiya	va	resurs	sarfi	hajmini	
kamaytirish, ishlab chiqarishda energiya tejamkor texnologiyalarni keng joriy qilish, qayta tiklanuvchi energiya 
manbalaridan foydalanishni kengaytirish, Orolbo‘yida ekologik tanglik oqibatlarini bartaraf etishni nazarda 
tutadigan qator strategik va tarmoq rejalari, dasturlari, shuningdek, normativ-huquqiy hujjatlar orqali amalga 
oshirilmoqda.

O‘zbekiston	 Respublikasi	 Prezidentining	 2019-yil	 4-oktyabrdagi	 “2019–2030-yillar	 davrida	 O‘zbekiston	
Respublikasining	“yashil”	iqtisodiyotga	o‘tish	strategiyasini	tasdiqlash	to‘g‘risida”gi	PQ-4477-son	qaroriga	bilan	
“2019–2030-yillar	davrida	O‘zbekiston	Respublikasining	 “yashil”	 iqtisodiyotga	o‘tish	strategiyasi”	qabul	qilin-
gan9.

Ushbu strategiyaning asosiy maqsadi, mamlakatimizda amalga oshirilayotgan tuzilmaviy islohotlarga 
“yashil”	iqtisodiyot	tamoyillarini	integratsiya	qilish	orqali	ijtimoiy	rivojlanishga,	issiqxona	gazlarining	ajratmalari	
darajasini pasaytirishga, iqlim va ekologiya barqarorligiga imkon beruvchi mustahkam iqtisodiy taraqqiyotga 
erishishdan iborat.

Strategiya	maqsadlariga	erishish	uchun	quyidagi	asosiy	vazifalar	belgilab	olingan:

● texnologik modernizatsiyalash va moliyaviy mexanizmlarni rivojlantirish orqali iqtisodiyotning energiya 
samaradorligini	oshirish	va	tabiiy	resurslardan	oqilona	foydalanish;

● davlat investitsiyalari va xarajatlarining ustuvor yo‘nalishlariga ilg‘or xalqaro standartlarga asoslangan 
“yashil”	mezonlarni	kiritish;

● davlat tomonidan rag‘batlantirish mexanizmlarini, davlat-xususiy sherikligini rivojlantirish hamda 
xalqaro	moliyaviy	institutlar	bilan	hamkorlikni	faollashtirish	orqali	“yashil”	iqtisodiyotga	o‘tish	yo‘nalish-
lari	bo‘yicha	tajriba-sinov	loyihalarini	amalga	oshirishga	ko‘maklashish;

● ta’limga investitsiyalar kiritishni rag‘batlantirish, yetakchi xorijiy ta’lim muassasalari va ilmiy-tadqiqot 
markazlari	bilan	hamkorlikni	rivojlantirish	hisobiga	“yashil”	 iqtisodiyotdagi	mehnat	bozori	bilan	bog‘liq	
kadrlarni	tayyorlash	va	qayta	tayyorlash	tizimini	rivojlantirish;

8	 https://dualcitizeninc.com/global-green-economy-index/
9	 https://lex.uz/docs/4539502

●	 Orolbo‘yidagi	ekologik	inqirozning	salbiy	ta’sirini	yumshatish	choralarini	ko‘rish;

●	 “yashil”	 iqtisodiyot	 sohasida,	 shu	 jumladan,	 ikki	 tomonlama	va	ko‘p	 tomonlama	shartnomalar	 tuzish	
orqali xalqaro hamkorlikni mustahkamlash.

O‘zbekiston	Respublikasining	2022-yil	2-dekabrdagi	“2030-yilgacha	O‘zbekiston	Respublikasining	“yashil”	
iqtisodiyotga	 o‘tishiga	 qaratilgan	 islohotlar	 samaradorligini	 oshirish	 bo‘yicha	 chora-tadbirlar	 to‘g‘risida”gi	
PQ-436-son	qarori	qabul	qilindi10.	Ushbu	Qaror	bilan	quyidagi	strategik	hujjatlar	va	tizimlar	tasdiqlandi:

■	 strategik	maqsadlarga	erishishga	mo‘ljallangan	2030-yilgacha	O‘zbekiston	Respublikasida	“yashil”	iqti-
sodiyotga	o‘tish	va	“yashil”	o‘sishni	ta’minlash	Dasturi;

■	 sanoat	 tarmoqlarida	 “yashil”	 iqtisodiyotga	 o‘tish	 va	 energiya	 tejamkorligini	 ta’minlash	 bo‘yicha	 Kon-
sepsiya;

■	 2030-yilgacha	O‘zbekiston	Respublikasida	 “yashil”	 iqtisodiyotga	o‘tish	va	 “yashil”	o‘sishni	 ta’minlash	
bo‘yicha	Harakatlar	rejasi;

■ ishlab chiqarilgan mahsulotning energiya sig‘imi ko‘rsatkichini 2026-yilga kelib 2022-yilga nisbatan 
20 foizga kamaytirishga qaratilgan 2022–2026-yillarda iqtisodiyot tarmoqlarida yoqilg‘i-energetika 
resurslarini	tejashning	Maqsadli	parametrlari;

■	 O‘zbekiston	Respublikasida	“yashil”	iqtisodiyotga	o‘tish	choralarini	muvofiqlashtirish	bo‘yicha	Idoralararo	
kengash	tarkibi;

■	 “Yashil”	 iqtisodiyotga	 o‘tish	 va	 “yashil”	 o‘sish	 bo‘yicha	 Donorlarning	 muvofiqlashtirish	 guruhi	 tas-
diqlandi11.

X U L O S A  V A  T A K L I F L A R
Xulosa	sifatida	aytish	mumkinki,	yashil	iqtisodiyotni	rivojlantirish	orqali	quyidagilarga	erishiladi:

●	 atrof	muhitga	zararli	chiqindilar,	atmosferaga	chiqadigan	issiqxona	gazlarining	miqdori	qisqarishi;

●	 qayta	tiklanuvchi	energiya	manbalarini	rivojlantirish	orqali	iqtisodiy	samaradorlikning	oshishi;

●	 tejamkor	texnologiyalarning	qo‘llanilishi	orqali	tabiiy	resurslardan	foydalanish	samaradorligining	oshi	shi;

● shaharlardagi yashil hududlarning kengayishi hisobiga, zararli gazlarning kamayimshi va shaharlar 
havosining	tozalanishi;

● sanoat chiqindilari, qattiq maishiy chiqindilarni qayta ishlash darajasining oshishi.

● yashil energiyadan foydalanish, yashil ish o‘rinlari yaratishga va iqlim barqarorligiga erishish.

Foydalanilgan adabiyotlar ro‘yxati:
1. Yashil	iqtisodiyot:	Darslik.	/	A.V.	Vaxabov,	Sh.X.	Xajibakiyev	va	boshqalar.	–	Toshkent.:	“Universitet”,	2020.-262	b.
2. Гурьева,	 М.А.	 &	 Наймушина	 Д.В.	 (2015).	 “Зеленая	 экономика”	 в	 России.	 Теория	 и	 практика	 общественного	

развития.
3. Буневич,	К.	Г.,	&	Горбачева,	Т.	А.	(2022).	“Зеленые”	тенденции	в	развитии	мировой	финансовой	системы.	Вестник	

Московского	университета	имени	СЮ	Витте.	Серия1:	Экономика	и	управление.
4.	 Zhang,	D.,	Mohsin,	M.,	Rasheed,	A.	K.,	Chang,	Y.,	Taghizadeh-Hesary,	F.	(2021).	Public	spending	and	green	economic	

growth	in	BRI	region:	mediating	role	of	green	finance.	Energy	Policy,	153,112256.
5.	 Иминов	Т.К.,	Ваҳобов	А.В.,	Тешабоев	Т.З.,	Бўтабоев	М.Т.	(2019).	“Зелёная	экономика”	как	основа	устойчивого	

развития.	Монография.	-	Т:	“Алоқачи”,	480.

10	 https://lex.uz/docs/6303230
11	 Иқтисодиёт	 ва	 молия	 вазирлиги.	 “Яшил”	 иқтисодиётни	 ривожлантириш	 бўйича	 йиллик	 ҳисобот-2022	 йил	 якуни	 бўйича	

ҳисобот.

